
دەنگبێژى و ڕستا ژنا کورد 
د نــاڤ جـڤـاکـێ کـوردیـدا

ڕەوشــا  دویــڤ  ل  مللەتــەک  هــەر  دیرۆکێــدا  پێڤاژۆیــا  د 
خــوە یــا جڤاکــى، ئەردنیــگارى، سیاســى و دیرۆکــى؛ چانــدەک 
ئافراندییــە. ب ئــەوان ئافراندنــان، دانهەڤێــن مــەزن چێبووینــە. ئــەڤ 
بەرهەمێــن  و  چانــد، کەســایەتى  بووینــە  بــۆ جڤاکــى  دانهەڤــە 
هۆشــمەندییەکا هەڤپشــک. ب درێژاهییــا دەمــى، ئــەو بهــا و دانهــەڤ 
کەملینــە و مۆچــک ب مۆچــک د مەژییــێ مرۆڤانــدا نەقشــینە. د 
ئەنجامــدا، ئــەڤ هۆشــمەندییە بــۆ گــەلان بوویــە تایبەتمەنــدى، 
ئەخــلاق و کەســایەتى. ب ســایا زارگۆتنــێ، بنگەهـــ و ژۆرگەهــا 
جڤــاکان یــا چینــان یــا عەشــیران نێزیکــى هــەڤ بووینــە. ب ئەڤــێ 

پەیدابوویــە.  تەڤاهــى  و  هەڤپشــک  هۆشــمەندییەکا  ژى،  ئێکــێ 
زارگۆتــن چەنــد تەمامبوویــە و خەمــلا خــوە کرییــە، هەرێمێــن 
ئاوایــى، د  جــودا و چاندێــن جــودا ژێ مفــادار بووینــە. ب ئەڤــى 
ناڤبــەرا هــزاران ســالاندا ل ســەر هــەر ئەردنیگارییەکــێ چانــدەک 
دانهــەڤ  چانــد،  ئــەڤ  خــوە کرییــە.  جهــێ  و کەســایەتییەکێ 
بــەر ب  تــم  تــم گوهۆڕیــن،  و بهــا ب ئاوایەکــێ دیالێکتیکــى 
پێشــڤە چووینــە. پێــل ب پێــل، نفــش ب نفــش هاتنــە پارزوونکــرن، 

کەملانــدن و گەهشــتینە ڕۆژا ئەڤــرۆ. 

نڤیسین : مستەفا بۆراک     |    ڤەگوهاستن ژ لاتینییێ  : دلێر کەمال 

د دیرۆکێــدا گەلێــن کــو نەبووینــە دەولــەت و ســتاتویەک 
ب دەســت نەخســتین، ژبــەر زۆلــم، زۆڕى و داگیرکارییــێ دەرفــەت 
و ئیمکانێــن چانــدا خــوە، زمانــێ خــوە، عــادەت و تیتالێــن خــوە ب 
ســایا فۆلکلــۆرێ مەشــاندینە. گەلێــن بندەســت ب ئــەوى ئــاواى، 
هەبوونــا خــوە، هەســت و ڕامانێــن خــوە پاراســتینە. د هەمــان دەمیــدا 
دەســت  ب  ســتاتویەک  و  فەرمــى  زمانێــن  نەبووینــە  کــو  زمانێــن 
نەخســتن، ئەو ژى ب ســایا فۆلکلۆرێ پێشــڤەچووینە و کەملینە. 
لیســتکێن  بــت ژى؛ ب گۆتــن، ب کــەلام و ب  نــە ب نڤیســێ 
گەلێــرى، جڤــاکان خــوە هینایــە زمانــى. ب ئــەوى ئــاوای، د ناڤبــەرا 
خــوەدا ئێکەتییــەکا چانــد و زمانــێ خــوە پێکهیناینــە و ڕوحــەکا 
نەبووینــە  کــو  گەلێــن  کورتاســى،  ب  ئافراندینــە.  هەڤپشــک 
دەولــەت، گەلێــن کــو ســازى و دەزگەهێــن خــوە ئاڤــا نەکرینــە. 
هەبوونــا خــوە ب ئەڤــى ئاوایــى بــەردەوام کرینــە. تەکیــن چیفتچــى 
دبێژیــت: چانــدا دەڤکــى ب تنــێ پشــکەک ژ فۆلکلۆرێیــە، لــێ یــا 
هــەرى گرنگــە. هەمــى چالاکییێــن زمانــى و هەســتیارى د نــاڤ 

چانــدا دەڤکیــدا دژیــن. 

بێگومــان د ئەڤــێ دەربارێــدا و ڕەوشــا کــوردان ل جیهانــێ، 
ئــەم دشــێین بێژیــن یــا هەرەبالکێشــە. ژبــەر کــو کــوردان جه و 
گرنگییــا فۆلکلــۆرێ یــان ژى ئــەم بێژیــن یــا زارگۆتنــێ، هێشــتا 
باشــتر پێشکێشــکرییە. چونکــە کــوردان ل بەرامبــەر زولــم و 
زۆڕێ، سەرکۆن، کۆمکوژى و بشافتنێ خوە هندا نەکرن و هەتا 
نوکــە ل ســەر پێیانــە. ل کێلــەکا دەولــەت و ئیمپراتۆرییێــن مــەزن 
ل بەرامبــەر پارچەکرنــێ، دیســان ژى، زمــان و چانــدا خــوە ب ســایا 
زارگۆتنــێ پاراســتینە. کــوردان ل بەرامبــەر داگیــرکار و دوژمنــان، 
هەر دەستهاڤێتنە زارگۆتنا خوە و ب وى ئاوای ل سەر پێیان مانە. 
نەخــوە هەتــا نوکــە، نــە زمــان نــە چانــد دمــا، کــو ئــەو ژى نەمابانــە، 

ژ خــوە نــە کــورد نــە ژى چانــد و زمانــێ کــوردان دمــان. 

ژ هێلەکا دیڤە، ئەم دشێین بێژین کو زارگۆتن د هەمان 
دەمیــدا جڤاکــى پــەروەردە دکــەت. ب کورتاســى، جڤاکــى دکەتــە 
دبێژیــت: فۆلکلــۆر  ئــوزون«  دەربارێــدا »محەمــەد  ڤــێ  د  جڤــاک. 
هێزەکــە، کــو جڤاتــا بێخوانــدن و بێنڤیــس ب هەڤــڕا گرێــددەت. 
ژبەر ئەڤێ چەندێ، ئەم دبێژین، گرنگە سیاســەتمەدار و ســازى و 

دەزگەهێــن کــوردان، د ئەڤــێ دەربارێــدە زێــدە هەســتیار بــن.

د زارگۆتن و دەنگبێژییێدا ڕستا ژنا کورد :
ل  بوویــن،  زارگۆتنــێ  خەباتــا  مژویلــى  کەســێن  ئــەو 
دووماهییــێ ل خــوە موکــر هاتینــە کــو د ناڤەنــدا زارگۆتنێــدا؛ 
ژنــێ جهــێ خــوە گرتییــە. ژن، هــەم ئافرێنــەرا فۆلکلــۆرى و هــەم ژى 
پێشکێشــڤانە. د هەمــى قادێــن ژیانێــدا شــۆپا ژنــان خویایــە. لــەوڕا، 
بــارێ ژیانــێ ب پڕانــى ل ســەر پشــتا وانــە. د شــەڕ و ئاشــتییێدا؛ ژن 
هــەم ئەگــەر و هــەم ئەنجامــن. چونکــى ئــەو ســەرکارێ ژیانــێ 
ب خوەنــە. ئــەم دشــێین بێژیــن، کــو ژنــا کــورد دانهەڤــا دەرد و 
باوەرێــن  بیــر و  کولێــن جڤاکــى، شــین و شــاهییا جڤاکــى و 
جڤاکییــە. لــێ مخابــن، ژ شــاهى و شــینێ پتــر، بوویــە دیدەڤانــا 
شــین و کــەدێ. مــرۆڤ د کــەدا بــەر دلــێ وانــدا، دشــێت شــۆپا 
گەلــەک دەرد و کــولان ببینیــت. وان دانهەڤییــان دەســت دانــە هــەڤ 

و ل درێژاهییــا بــەژن و بــالا ژنــا کــورد گۆڤەنــد گرتینــە.

کــەلام، ســتران و لۆراندنــا زێدەتــر بەهــرا ژنــێ کەتییــە. ژنــێ 
زارۆک هەژاندییــە و کلام گۆتییــە. خــەلا هاتییــە کلام گۆتییــە، 
شەڕ هاتییە کلام گۆتییە، بووک هاتییە کلام گۆتییە. د ئەڤان 
کلامانــدا، نــە تنــێ دەرد و کولێــن خــوە، هەروەســا، دەرد و کولێــن 
جڤاکــێ خــوە ژى هیناینــە زمانــى. گەهـــ ل پــەى دلکەتییــێ خــوە 
یــێ بێبەخــت گریایــە، گەهـــ ل پــەى زارۆکــێ خــوە یــێ کــو چوویە 
شــەڕى؛ هــەر گۆتییــە و هــەر گریایــە. ب تنــێ د دەســتێ ژنــا کــورددا 
ــە. کلام و ســترانێن  ڕۆنــدک و دەنگــێ وێ یــێ زیــز و شــەوات مای
هــەرى ب کــول و کەســەر ژى، ڕەنگــێ ئەڤینــا هــەرى بلنــد ژى، 
خــوە  دلــی  لــەرزا  ب  ژنــێ  ژى،  خــوەش  هــەرى  شــاهییا  و  جــۆش 
هۆناندییــە. هــەر کــو چوویــە ژن و کلام بووینــە ئێــک، ژبــەر وێ 
ژى، ژن بووینــە دەنگبێــژ. ژن بووینــە دەردرێــژ و بووینــە بەردەڤکێــن 

چانــدا دەڤکــى، بووینــە ڕەنــگ و دەنگــێ جڤاکــێ خــوە. 

کــو  دپەژرینیــت،  کــەس  هــەر  بوونەیــان  ڤــان  ژبــەر 
بنگەهــێ دەنگبێژییــێ ژى ژ کــەد و ئاڤــا ژنێیــە. هــەر چەنــدە، 
ژن گەلــەک دەرنەکەڤتییــە پێــش ژى، لــێ دەمــێ کــو مــرۆڤ ب 
ئاوایەکــێ زانســتى و کــوور لــێ مێــزە دکــەت و جڤــاکا کــوردى 
نــاس دکــەت، تێدگەهیــت کــو ڕســت و ڕۆلــێ ژنــێ د بنگەهــا 

گرنگــە. و  کەلــژدار  پــڕ  ڕۆلەکــێ  و  مۆزیکێدا،ڕســت 

دەنگبێــژ ژبلــى قەســر و قۆناغێــن ئاغــا و بــەگان، گونــد ب 
گونــد، باژێــڕ ب باژێــڕ دگەڕیــان. لــێ دەنگبێژێــن ژن، ژبــەر شــەرت 
و شــرۆتێن جڤاکــێ یێــن پاشــڤەڕۆ و پەدەرشــاهى ژ ڤــێ دەرفەتــێ ب 
پاشــڤە ماینــە. گەلــەک جــاران دەنگبێژێــن مێــر چوونــە گونــدان، 
چووینــە مــالان ل وێــرێ کلام وســترانێن کــو ژنــان گۆتینــە و 
ژنــان ئافراندینــە، هەلگرتینــە  ژبــەر کرینــە و برنــە ل جهێــن دى 
ــوون د نــاڤ  گۆتنیــە. هنــدەک جــاران ژى، ژنــان ژبــەر کــو نکاریب
جڤاکێــدا بێتــرس و یێخــۆف بێــژن، هنــدەک کــەلام و ســترانێن 
ئــەوان ژى ب ژنانــڕا چووینــە گــۆڕێ. ب وى ئــاوای پێشــییا ژنــێ 
هاتییەگرتن. هەم جڤاک ب ناســینا وان بەرهەمان شــادبوویە، هەم 
ژى پێشــڤەچوون و کەملاندنــا ژنــان قەلــس مایــە. لــەوڕا، د دیوانــا 
مێراندا، ب پێشــڤەدەرکەڤتن، ســترینا ژنان زێدە نەگونجایى بوو. 
ــە دیتــن.  ــان، وەکــو گونەهـــ و کارەکــى کرێــت دهات ســترینا ژن
ل جهەکــى وەکــو ڕۆژئاڤــاى، کەســەکى ژ مــالا بەدرخانییــان 
محەمــەد بەدرخــان ژى نەهشــتییە کــو مەریــەم خــان ژنــا ئــەوى 
دەرکەڤــت و ل پێــش مێــران کلام و ســترانان بێژیــت. د ئەڤــێ 
دەربارێــدا گــولا فلــە ئاوارتەیــە. بەلکــو ژبــەر فلەهیبوونــا گولێیــە. 
ژ خــوە ل ئــەوى دەمــى عەڤــدال و گولــێ بەرهــەڤ ددان، عەڤــدال 
گەلــەک ب ســەر ئــەوێ دا دچــوو. ئــەوێ دئێخیــت تەنگاســییێ کــو 
ببیتــە موســلمان. گولــێ هــەر چەنــد دئاڤێژیتــە بــەر و دبێژیتــێ ئــەم 

مرۆڤن. ئەو باوەرى زێدە نەگرنگن ژى، زێدە ب کێر نایێ. 

مــرۆڤ کــو ب چاڤەکــێ زانســتى تەماشــە بکــەت، دبینیــت 
و  ڕەوش  ل  پتــر  مێــران  ژ  ســتران  و  ژى کلام  ڕاســتى  ب  کــو 
ــان دهێــن. لــەوڕا، ژبــەر کــو ژن نەشــێن وەکــو مێــران هــەر  ــالا ژن ب
تشــتى ب ئاوایەکــێ ئاســان و ڕەحــەت ڕاستەڕاســت ببێــژن، وەکــو 
کینایــە، وەکــو مەجــاز و ئیرۆنــى دشــێن هەســت و ڕامانێــن خــوە 
ــۆدال و سیســتەمێ  ــدا بیننــە زمانــى. ژبــەر جڤاکــێ فی د کلامان
بابســالارى و ســەرەدەرییا مێــران، دەرفــەت زێــدە نەبووینــە. ژ بــۆ 
پێکهینانــا وێ ئێکــێ، بــەرى هــەر تشــى دڤێــت ژن ل بەرامبــەرى 
ــازادى  ــا مێــران دەرکەڤــن و دۆزا خوەســەرى، ئ وێ فــەق و زۆڕداریی
و کەســایەتییا خــوە بکــەن. ژنێــن کــو ژنــاڤ ئــەوێ سیســتەمێ، 
چەنــگ  خــوە  فەقــێ  وێ  ژ  و  دەســتبەند  وێ  ژ  زیندانــێ،  وێ  ژ 
کرینــە و ئــەو زینــدان قەلاشــتینە ب تبلێــن دەســتانە. ژ خــوە ئــەو 
ژن ژى، بووینــە ســیمبۆل بووینــە دیــرۆک. ژ وێ یەکــێ، ئــەم دشــێین 
بەرچــاڤ  و عەیشــا شــانێ  ب ســەربلندى مینــاکا مریــەم خانــێ 
بکــەن. ئەگــەر ب کورتاســى، ئــەم هندەکــى قــالا ژیانــا ئــەوان و 

بەرخوەدانــا ئــەوان بکــەن. ڕەوش دێ پتــر هێتــە فامکــرن. لــەوڕا، 
مریــەم خــان و عەیشــا شــانێ ب جەســارەتەکا مــەزن گاڤ هاڤێتــن 
نــاڤ چەپــەرێ مێــران و ل ژ ئەوێــرێ ژى ل گــەل هــەر دژوارییەکــێ 
ل بەرخــوەدان و ب ئیــرادە و ڤیانــا خــوە یــا خــورت، هەبوونــا خــوە 
ب  ئــەوێ  ژیانــا  خانــێ،  مریــەم  مینــاکا  وەکــو  پەژرانــدن.  دانــە 

ڕاســتى ژى وەکــو ڕۆمــان یــان ژى ســینەمایەکا ب ژانــە. 

  مریــەم خــان د ناڤبــەرا ســالێن 1٩0٤ – 1٩٤٩ێــدا ژیایــە. 
ل شــەرنەخێ هاتییــە ســەر دونیایــێ. مریــەم خــان بوویــە دیدەڤانــا 
شــەڕێ جیهانییــێ ئێکــێ. بوویــە دیدەڤانــا کۆمکوژییــا ئەرمــەن 
و ســوریانییان و گەلێــن دى. ژیانــا مریــەم خانــێ، ب ســەرگۆن 
و مشــەختییێ دەســت پــێ کرییــە. مالباتــا ئــەوێ کۆچکرییــە 
قامشــلۆیێ  باژێــڕێ  ل  و  کوردســتانێ  ڕۆژئاڤایــێ  چوویــە  و 
ئاکنجیبوویــە. پشــتى دەمەکــێ، مریــەم خــان ل دیوانــان کلام 
و ســترانان دبێژیــت. ژبلــى دەنگبێژییــێ، مریــەم خانــێ ل ئەوێــرێ 
ژ مــالا بەدرخانییــان شــوى ب محەمــەد بەدرخانــى دکــەت. پشــتى 
شــویکرنێ، هەڤژینــێ ئــەوێ محەمــەد بەدرخــان ل بەرامبــەر ســترانا 
ئــەوێ دەردکەڤیــت. لــێ مریــەم خانــە، نــە ژ ئــەوان ژنانــە کــو ســەرى 
گۆڤــارا  د  نڤیســینەکا  گــۆرەى  ل  بچەمینیــت.  مێــران  بــەر  ل 
)Bude Kadin(ێــدا، مریــەم خــان ل بەرامبــەر ئەڤــى تشــتى ڕادبیــت 
و دبێژیــت: ئەگــەر ئــەز ســترانان نەبێــژم، ئــەز دێ مــرم. د خوینــا 

کلام  و ســتران هەنــە. ئــەز بێــى هونــەر نەشــێم بژیــم. منــدا 
ژبــەر ئەڤــێ چەنــدێ، ئــەو و مێــرێ خــوە 

بــەرددەن. هەڤــدو  ژ  دەســتان 

ڕادیۆیــا  دەمــى،  ئــەوى  ل 
بــوو.  ناڤودەنــگ  ب  بەغدایــێ 
حەزدکــەت  ژى،  خــان  مریــەم 
بچیتە بەغدایێ و دەنگێ خوە 
تۆمــار بکــەت. لــەوڕا دبێژیــت: 
ئەوێــرێ  ل  و  چــم  دێ  ئــەز 
دەنگــێ خــوە تۆمــار کەم. وەختێ 
تۆمارکــرى،  خــوە  دەنگــێ  مــن 

بمــرم. گاڤــێ  ئــەوێ  بــلا 

لــێ ژبــەر شــەرت و مەرجێــن خــراب، پشــتى دوازدە ســالان 
ژنــوى دچیتــە بەغدایــێ. ل بەغدایــێ ل مــالا کچمامــا خــوە ئەلماس 
خانــێ دمینیــت. مــالا ئەلمــاس خانــێ ل ئــەوى دەمــى، وەکــو وارێ 
ڕەوشــەنبیر و هونەرمەنــدان بــوو. ل ئەوێــرێ هەڤنیاســینێ ل گــەل 
محەمەد عارفێ جزیرى، حەسەن جزیرى، نەسرین شێروانى، عەلى 
مــەردان، تاهــر توفیــق، ســەعید ئاغایــێ جزیــرى، فەوزییــێ محەمــەد...
هتــد دکــەت. ڕۆژ دهێــت و ل گــەل ئــەوان ســترانان دبێژیــت و 
د دەمەکــێ کورتــدا بەرنیــاس دبیــت. ل دووماهییــێ، ل گــەل 
کۆمپانییێــن ئینگلیــزان گرێبەســتێ چێدکــەت و تۆمــارا خــوە 
یــا ب کــوردى دەردئێخیــت. یاکــو دهێتەزانیــن ئــەو تۆمــارە یــا ژنــا 
کورد یا ئێکەمە. نە ب تنێ ب کورمانجى، بەلکو تۆمارەکێ 

ب ناڤێ )دایکى جەمال( ب زاراڤێ سۆرانى ژى دەردئێخیت.

ڕادیۆیــا  پێشــبرکییا  د  1٩٣٩ێ  ســالا  ل  خــان  مریــەم 
پشــکدار  ژى  ناڤــدار  یاکــو گەلــەک هونەرمەندێــن  بەغدایێــدا 
بوویــن. پلەیــا ئێکــێ ب دەســتڤەدهینیت. پشــتى ئــەوى خەلاتــى 
نــاڤ تۆمــارا هونەرمەندێــن ڕادیۆیــێ. د وێ ناڤبەرێــدا  دکەڤیتــە 
ل  خــوە  ب  ئــەو  دکــەت.  بەرهــەڤ  ســترانان  و  کلام  گەلــەک 
دۆرهێــلا دووســەد کلامــان د ڕادیۆیێــدا دبێژیــت. مریــەم خــان، ب 
دویــڤ  ل  بــوو.  شــەهرەزا  و  ماقویــل  هونەرمەنــدەکا  ژى  ڕاســتى 
د  جزیــرى  عارفــێ  محەمــەد  بۆگازیچیــێ،  زانینگەهــا  خەباتــا 
هەڤپەیڤینەکێدا دەمێ بەحسێ وێ دکەت، دبێژیت: جلوبەرگێن 
ل  ئــەوێ  ڕوحــا  لــێ  بــوون،  هەڤچــەرخ  و  مۆدرێــن  خانــێ  مریــەم 
وەختــێ  بــوو.  یێــن کــوردى  تیتالێــن کلاســیک  و  عــادەت  گــۆر 
ســترانگۆتنێ، ب ڕوح و جــان خــوە ددا ســترانێ. ل ئــەوى دەمــێ، 

هەمــى لــەش و دەروونــێ ئــەوێ ب ســترانێڤە دهاتــە گرێــدان. 

ناســناڤ  وەکــو  مریەمــێ،  خەمــلا  و  دەنــگ  بــەر  ژ 
مرنــا  مخابــن،  بکارهینــان.  دهاتــە  بــۆ  کــوردان(  )ســولتانا 
ل  بــوو.  وێ  نــە لایقــێ  شــانێ،  عەیشــا  یــا  وەکــو  مریــەم خانــێ 
ل  مویســلێ  ل  بۆگازیچیــێ  زانینگەهــا  خەباتــەکا  دویــڤ 
نەخوەشــخانەیێ ل ســالا 1٩٤٧ێ و ل گــۆرەى هنــدەک ڤەگۆتنــان 

ل بەغدایــێ ل ســالا 1٩٤٩ێ وەغــەرا دووماهییــێ کرییــە. 

دیاربەکــرێ  باژێــڕێ  ل  1٩٣٨ێ  ســالا  ل  شــان،  عەیشــا 
ژدایکبوویــە. ب ناڤێــن وەکــو )عەیشــانا کــوردى، عایشــان خــان و 
عەیشــانا عەلــى( هاتییەناســکرن. دەنگبێــژى زێدەتــر ژ بابــێ خــوە 
یــێ دەنگبێــژ وەرگرتییــە. ل دەمــێ عەیشــا شــان ٩ ســالى، بابــێ 
ئــەوێ دچیتــە بــەر دلۆڤانییــا خودێ. هێشــتا 
د ژییــێ زارۆکینییێــدا نەخوەشــییێن 
ژیانــێ خــوە ب ئــەوێ ددەنــە نیاســین. 
چەنــدێ،  ئــەوێ  زێدەبــارى 
زارۆکینییێــدا  ژییــێ  د  کــو 
شــان،  عەیشــا  دکــەت.  شــوى 
خــوە  ســترانێن  حەزدکــەت 
هــەر  ل  ئــازاد  ئاوایەکــێ  ب 
جهەکــێ ببێژیــت. لــێ مخابــن، 
خانــێ،  مریــەم  وەکــو  ژى  ئــەو 
و  مێــران  بابســالارییا  سیســتەمێ 
هۆشمەندییا تەخا فیۆدال ل بەرامبەر 
خــوە دبینیــت. جڤاکــێ کــو تێــدا دژیــت، 
ســترینا ژنــان گونەهـــ و خــراب دبینــن. ل بەرامبــەر ئــەوى چەپــەرى، 
چەنــد ل بــەر خــوە ژى ددەت، لــێ هــەر نابیــت. لــێ بەلــێ عەیشــا 
شــان، خــوە ڕادەســتى ئــەوێ هۆشــمەندییێ ناکــەت و تــەرکا مێــرێ 
خــوە دکــەت و ل گــەل زارۆکێــن خــوە دچیتــە باژێــڕێ دیلۆکــێ ـ 
عەنتابــێ. ل ئەوێــرێ ژى گەلــەک زەحمەتییــێ دبینیــت. ژ لایەکێڤــە 
تەرزییــێ دکــەت و ژ لایەکــێ دیڤــە ل ڕادیۆیــا عەنتابــێ ب زمانــێ 
تورکــى ســترانان دبێژیــت. پاشــى ل ســالا 1٩٦٣ێ دچیتــە باژێــڕێ 
ســتانبۆلێ. ل ئەوێــرێ ب زمانــێ کــوردى و تورکــى کۆنســێرتان 
دگێڕیــت. ل ســتانبۆلێ گەلــەک هونەرمەنــد و مۆزیکژەنــان نــاس 
دکــەت. ل گــەل نــوورى سەســیگوزەل، عەلــى ئەکبــەر چچەکــى 
دەردکەڤیتــە ســەر دەپــێ شــانۆیێ و ئۆرهــان گەنجەبــاى ل دویــڤ 
ئــەوێ تەمبــوورێ دژەنیــت. عەیشــا شــان، ژبلــى زمانــێ کــوردى، ب 
زمانــێ تورکــى، فارســى و عەرەبــى ژى ســترانان دبێژیــت. پســپۆر، 
عەیشــا شــانێ ل گــەل هونەرمەنــدا تــورک یــا ب ناڤودەنــگ ســەزەن 
ئاکســو و هونەرمەنــدا عــەرەب فەیرۆســێ هەڤبــەر دکــەن. د ڕادیۆیــا 
ئێریڤانێــدا ســتران گۆتینــە و ل دویڤــدا ناڤــێ عەیشــا شــانێ ب 
بەرفرەهى ل هەر چار پارچەیێن کوردســتانێ بەلاڤبوویە. ل گەل 
بوورینــا دەمــى، عەیشــا شــان گەلــەک بەرنیــاس دبیــت و ناســناڤێ 
)شــاهـ بانۆیــا بێتــاج( وەردگریــت. ژیانــا ئــەوێ یــا ل ســتانبۆلێ ب 
کــول و دەرد و خەمــان داگرتییــە. )ژبــەر ژنبــوون و کوردبوونــا 

دبیــت(.  تەعداییــان  و  نەحەقــى  گەلــەک  تووشــى  خــوە، 

ژنبــوون و کوردبوونــا عەیشــا شــانێ، هــەردەم بوویــە بــەلا 
ســەرى. لــەوڕا، ژبــەر کــو زمانــێ کــوردى ل تورکیایــێ قەدەغەیــە 
گەلــەک نەخوەشــى و دەراڤێــن تەنــگ دەربــاز دکــەت. ژ مەجبــوورى، 
ژ دوو سالان پتر ل سەر دەپێ شانۆیێ ب تورکى سترانان دبێژیت. 
ــا هنــدەک جــاران کــوردى و تورکییــێ ب هەڤــڕا د ســتراناندا  هەت
بکاردهینیــت. ل دووماهییــێ، ژبــەر قەدەغەیــا زمانــێ کوردى دچیتە 
ئەلمانیــا و دەمەکــێ درێــژ ل ئەوێــرێ دمینیــت. ل ئەورۆپایــێ ژى، ل 
گــەک جهــان کۆنســێرتان دگێڕیــت. عەیشــا شــان، وەکــو مریــەم 
خانــێ، ل گەلــەک باژێــڕ و وەلاتــان گەڕیایــە. پاشــى دچیتــە ڕادیۆیــا 
بەغدایــێ. ل ئەوێــرێ ب ناڤــێ عەیشــانا عەلــى، کلام و ســترانێن 
خوە دبێژیت و گەلەک هونەرمەندان ناس دکەت. ل سەر داخوازا 
کوردســتانێ  ل  کۆنســێرتان  گەلــەک  هەولێــرێ،  پارێــزگارێ 
ژبــەر  عارفــێ جزیــرى،  ناڤــدار محەمــەد  دگێڕیــت. هونەرمەنــدێ 
عەشــقا عەیشــا شــانێ ســترانا )لــێ لــێ لــێ وایــێ، عەیشــانێ لــێ 

وایــێ، چــاڤ بچووکــێ لــێ وایــێ( دنڤیســیت و دبێژیــت. 

وەکــو  درێــژ  ســەردەمەکێ  ل  شــان،  عەیشــا 
دلــێ گەلــى. پشــتى  بــەر  ئەفســانە دبیتــە دەلالیــکا 
ئیزمیــرێ  ل  دژوارییــان،  و  نەخوەشــى  گەلــەک 
بێدەنــگ،  1٩٩٦ێ  ســالا  ل  بالچۆڤایــێ  دەڤــەرا  ل 
خــودێ. بەردلۆڤانییــا  دچیتــە  بێکــەس  و  بێحــەز 

هونەرمەند
کاویس ئاغا

هونەرمەند
سەیدخانێ 
بۆیاغچی 

مرۆڤ کو ب چاڤەکێ 
زانستى تەماشە بکەت، 
دبینیت کو ب ڕاستى ژى 
مێران  ژ  ستران  و  کلام 
پتر ل ڕەوش و بالا ژنان 

دهێن.

ژێـدەر  : 

ئــادار، . 1  1 ژمــارە  یــا   Folklora me گۆڤــارا  ل  بابەتــە  ئــەڤ 

ژ  دەســتوورى  مــە،  بوویــە.  بــەلاڤ  201٩ێ  گولانــا  و  نیســان 

ڕێنڤیســا  ســەر  بــۆ  بابــەت  و  خواســت  گۆڤــارێ  کارگێڕییــا 

ڤەگوهاســت. ئارامــى 

